Гуырдзыстоны закъон  
Цæрæнбынаты хицæутты æмбалады тыххæй  
(2024 азы 1-аг майы уавæрæй)
Сæр I. Иумæйаг уагæвæрдтæ  
    Статья 1. Регулирады сферæ  
Ацы закъон регулир кæны цæрæнбынаты хицæутты æмбалады уæнгты иумæйаг мулкы уагдæттынимæ баст æмахастыты, бæлвырд кæны цæрæнбынаты хицæутты æмбалады формæты æмæ цæрæнбынаты хицæутты æмбалады уæнгты исбонады формæты, афтæ-ма цæрæнбынаты хицæутты æмбалады фæзынды, сарæзты, архайды æмæ ликвидацийы сæйраг барадон уавæрты дæр. 
    Статья 2. Закъоны нысан  
Ацы закъоны нысан у цæрæнбынаты хицæутты æмбалады уæнгты иумæйаг мулкы уагдæт​тыны, эксплуатацийы æмæ рæзты барадон уавæрты ифтонг кæнын.
    Статья 3. Терминты æмбарынад  
Ацы закъоны нысæнттæн, спайдагонд терминтæн ис ахæм нысаниуæг:  
а) цæрæнбынаты хицæутты æмбалад – бирæфатерон хæдзары равæрд цæрæнуат æмæ æнæцæрæнуаты, се ‘хсæн, коммерцион нысæнттæн спайдагонд фæзуаты хицæутты баиугонд;   
б) фатер бирæфатерон хæдзары – бирæфатерон хæдзары индивидуалон исбонады предмет (уат), кæцы гæнæн ис уа иу системæйы баиугонд (æмиугонд) арæнгæнæг æмкъулты æмдзыгуырад кæнæ изолиргонд æмкъул (æмкъулты æмдзыгуырад), кæцы пайдагонд цæуы цæрæны кæнæ æнæцæрæны, се ‘хсæн, коммерцион нысæнттæн; 
в) бирæфатерон хæдзар – хæдзар, кæцы арæзт у дыууæйæ фылдæр индивидуалон исбонады предметæй (уатæй);   
г) фатеры иумæйаг фæзуат – индивидуалон исбонады уæвæг, иу сестемæйы баиугонд (æмиугонд) арæнгæнæг æмкъултæ, изолиргонд æмкъул кæнæ/та изолиргонд исбонады æмкъулты фæзуатты суммæ;  
д) индивидуалон исбонад – фатеры кæнæ/та æнæцæрæн фæзуаты исбонад, афтæ-ма ацы фæзуаты сконды уыцы хæйттæ, кæцытæ гæнæн ис арæзт æрцæуой, ахицæнтæ уой кæнæ-та æфтыд æрцæуой афтæ, цæмæй амæй ма фæныллæг уа иумæйаг исбонад кæнæ индивидуалон исбонадыл бындурæвæрд æндæр искæцы фатеры хицауы бар, афтæ-ма цæрæнбынаты хицæутты æмбалады уæнгы хицауиуæгады уæвæг бирæфатерон хæдзары хæдзарадон бынæттæ дæр (ныккæндтæ, уæлхæдзæрттæ æмæ а.д.); 
е) цæрæнбынаты хицæутты æмбалады уæнгты иумæйаг мулк – зæххы фадыг, ацы фадыгыл равæрд бирæфатерон хæдзар, уыимæ баст лæггæдты инжинерон хызæгты, ифтонггарз-инструментты, бæстыхай-агъуыстты æмæ хæрзарæзты объектты æмдзыгуырад, кæцы нæ уæвы индивидуалон исбонады;  
ж) цæрæнбынаты хицæутты æмбалады уæнгты иумæйаг мулкы эксплуатаци - цæрæнбынаты хицæутты æмбалады уæнгты иумæйаг мулкы функцион рæвдзкæнынады æмæ рæвдз физикон-техникон уавæры ифтонгады рдæм арæзт ракæндтæ;  
з) цæрæнбынаты хицæутты æмбалады уæнгты иумæйаг мулкмæ зилын-хицауиуæг кæнын - цæрæнбынаты хицæутты æмбалады уæнгты иумæйаг мулкы æрвылбонон функционирадæн хъæугæ ракæндтæ;   
и) цæрæнбынаты хицæутты æмбалады уæнгты иумæйаг мулкы рæзт – ракæнд, кæцы арæзт у цæрæнбынаты хицæутты æмбалады уæнгты иумæйаг мулкы фæхуыздæры рдæм кæнæ реконст​рукцийы рдæм; 

к) хицау – цæрæнбынаты хицæутты æмбалады уæнгты индивидуалон исбонады уæвæг иуæй-иу фатеры хицау; 

л) индивидуалон цæрæн хæдзæртты хицæутты æмбалад – дыууæ кæнæ дыууæйæ фылдæр арæнгæнæг зæххы фадыгыл уæвæг индивидуалон цæрæн хæдзæртты хицæутты рдыгæй барвæн​донæй бындурæвæрд æмбалад;   
м) бирæфатерон хæдзары бынæтты иумæйаг фæзуат - бирæфатерон хæдзары бынæтты иумæйаг фæзуатты суммæ;   
н) транзитон телтæ – индивидуалон исбонады фæзуаттыл ауагъд иумæйаг пайдакæнынады инжинерон арæзт æмæ телтæ.  
Сæр II. Цæрæнбынаты хицæутты æмбалады уæнгты индивидуалон исбонад æмæ цæрæнбынаты хицæутты æмбалады уæнгты иумæйаг мулк   
    Статья 4. Цæрæнбынаты хицæутты æмбалады уæнгты индивидуалон исбонад 
1. Цæрæнбынаты хицæутты æмбалады уæнгты индивидуалон исбонады предмет у хицæн гоймæгты исбонады уæвæг фатер, афтæ-ма цæрæнбынаты хицæутты æмбалады уæнгы хицауиуæгады уæвæг бирæфатерон хæдзары хæдзарадон бынæттæ дæр (ныккæндтæ, цæрттæ æмæ а.д.).  
2. Цæрæнбынаты хицæутты æмбалады уæнгтæ æмбырдыл фиксир кæнынц цæрæнбынаты хицæутты æмбалады уæнгты рдыгæй бирæфатерон хæдзары хæдзарадон бынæттæ (ныккæндтæ, цæрттæ æмæ а.д.) хицауиуæгады ацы закъоны тыхы бацыды рæстæджы уæвæг фактивон уавæры æмæ хъæлæсты 2/3-аг хайæ исынц уынаффæйы, кæцыйы фæдыл дæр арæзт цæуы æмбæлон протокол, кæд уагæвæрдæй бæрæггонд нæ цæуы хицæнгонд кворум. Бирæфатерон хæдзары хæдзарадон бынæттыл (ныккæндтæ, цæрттæ æмæ а.д.) исбонады бары æхсæнадон реестры регистрир кæнынæн цæрæнбынаты хицæутты æмбалады уæнг хъуамæ бавдиса цæрæнбынаты хицæутты æмбалады уæнгты æмбырды рдыгæй сарæзт протокол æмæ хахныв, кæцыйы æххуысæйдæр гæнæн уыдзæн хæдзарадон бынаты бынатæвæрды сбæлвырд кæнын. 
    Статья 5. Цæрæнбынаты хицæутты æмбалады уæнгты иумæйаг мулк 
1. Цæрæнбынаты хицæутты æмбалады уæнгты иумæйаг мулкы скæнгæ зæххы фадыг, хæдзары хай æмæ уыцы бæстыхай-агъуысттæ, инструменттæ, инжинерон хызæгтæ, ифтонггарз​тæ, кæцытæ не сты индивидуалон исбонад, цæрæнбынаты хицæутты æмбалады уæнгты иумæйаг мулкы (иумæйаг исбонады) æвдисы.  
2. Иумæйаг мулкы хайы хицæутты нымæц бæрæггонд цæуы фатерты нымæцмæ гæсгæйæ.  
3. Исбоны хицауы хай цæрæнбынаты хицæутты æмбалады уæнгты иумæйаг мулк бæрæг​гонд цæуы уый индивидуалон исбонады уæвæг фæзуаты æмбæлон бирæфатерон хæдзары фатерты иумæйаг фæзаутимæ. 
4. Цæрæнбынаты хицæутты æмбалады уæнгты иумæйаг мулкы æвдисы:  
а) зæххы хай;  
б) цæрæнбынаты хицæутты æмбалады уæнгты иумæйаг мулкы лæггæдтæн æмбæлгæ бæстыхай-агъуысттæ æмæ инжинерон-коммуникацион ифтонггарз æмæ телтæ;
в) бирæфатерон хæдзары хæссыны æмæ арæнгæнæг æнæхæссыны (фасады) конструкцитæ (фынæй​гæнæнтæ, каркас, къултæ, иумæйаг пайдагæнæны балкъонтæ, уæладзыгыхсæн æхгæнæнтæ, парапеттæ (уæладзæнтæ), перилатæ (карнизтæ) къæвдайы трубæтæ æмæ а.д.);   
г) бирæфатерон хæдзары вестибюлтæ, подъездтæ, къæлидортæ, асины клеткæтæ, ныккæндтæ, цæрттæ, агтæ, техникон уæладзгуытæ, уæлхæдзæрттæ, лифтытæ, æндæр æмæ æндæр нысаниуæджы шахтатæ, къанаутæ, быронкалæнтæ, бункертæ æмæ а.д., кæцытæ не сты индиуидуалон исбонады;    
д) транзитон телтæ.  
5. Цæрæнбынаты хицæутты æмбалады уæнгты иумæйаг мулкмæ гæнæн ис хауа æлхæд змæлгæ мулк, аргъджын гæххæттытæ æмæ æнæматериалон хорзæхтæ.
6. Цæрæнбынаты хицæутты æмбалады уæнгы хай цæрæнбынаты хицæутты æмбалады уæнгты иумæйаг мулкы бæлвырд кæны уый хайы цæрæнбынаты хицæутты æмбалады уæнгты иумæйаг мулкмæ зилын-хицауиуæг кæныны, эксплуатацийы æмæ рæзыны иумæйаг хæрдзты, кæд цæрæн​бынаты хицæутты æмбалады хуындадæй æндæр исты нæй сфидаргонд. 

    Статья 6. Цæрæнбынаты хицæутты æмбалады уæнгты иумæйаг мулкы уагдæттын
1. Индивидуалон исбонад нæ дæлбариуæг кæны аиртæстæн цæрæнбынаты хицæутты æмбала​ды уæнгты иумæйаг мулкы хицæнгонд исбоны хицæутты хайы æдде.   
2. Нæй гæнæн индивидуалон исбонады ипотекæйæ кæнæ æндæхуызæй ургъсæвæрды цæрæнбы​наты хицæутты æмбалады уæнгты иумæйаг мулкы æмбæлон хайы æдде.   
3. Ацы статьяйы фыццаг æмæ 2-аг пунктæй бæрæггонд индивидуалон исбонады уагдæттыны, ипотекæйæ кæнæ æндæрхуызæй уагъсæвæрды цаутыл нæ хæлиу кæны ацы закъонæй кæнæ/та цæрæнбынаты хицæутты æмбалады уæнгты рдыгæй уагæвæрды бындурыл сфидаргонд цæрæн​бынаты хицæутты æмбалады уæнгты иумæйаг мулкы уагдæттыны арæнвæрдтæ.  
4. Цæрæнбынаты хицæутты æмбалады уæнгты иумæйаг мулкы хицæнгонд объект кæнæ хай гæнæн ис пайдакæнынадæн лæвæрд æрцæуа æртыккаг гоймагæн æрмæст цæрæнбынаты хицæутты æмбалады уагæвæрдæй сфидаргонд фæтктæм гæсгæйæ.  
5. Цæрæнбынаты хицæутты æмбалады уæнгы рдыгæй æмхъæлæсæй райсгæ уынаффæйы бындурыл гæнæн ис цæрæнбынаты хицæутты æмбалады уæнгты иумæйаг мулкмæ хауæг ахæм объектты пайдакæнынадмæ адæттын: 
а) асины клеткæтæ æмæ асинтæ;  
б) лифттæ, лифты кæнæ æндæрхуыз иумæйаг пайдакæнынады шахтæтæ æмæ къанаутæ;  
в) иумæйаг пайдакæнынады къæлидортæ æмæ галерейтæ;  
г) техникон уæладзгуытæ, хæссæн æмæ арæнгæнæг æнæхæссæн (фасады) конструкцитæ, уæлхæ​дзæрт​тæ;  
д) бирæфатерон хæдзары лæггæдты механикон, электро-сантехникон æмæ æндæрхуыз ифтонггарз-инструменттæ.  
6. Гæнæн ис цæрæнбынаты хицæутты æмбалады уæнгты иумæйаг мулкмæ хауæг зæххы хайы Гуырдзыстоны æмбæстагон Кодексæй сфидаргонд фæткæй цæрæнбынаты хицæутты æмбалады уæнгты кæнæ æртыккаг гоймæгты рдыгæй арæнгонд пайдакæнынады барæй уаргъ сæвæрын.
    Статья 7. Цæрæнбынаты хицæутты æмбалады уæнгты индивидуалон æмæ иумæйаг мулкæй пайдакæнын  
1. Исбоны хицауæн йæ бон у сæрмагонд цæстæнгасмæ гæсгæ спайда кæна йæхи индиви​дуал​он исбонады уæвæг бæстыхайы хæйттæ æмæ рацух кæна уыдоныл æндæр гоймæгты алыхуыз уæлархайд, кæд амæй уый нæ халы закъоны кæнæ æртыккаг гоймæгты барты.  
2. Исбоны хицауæн йæ бон у спайда кæна цæрæнбынаты хицæутты æмбалады уæнгты иумæйаг мулкæй.

3. Исбоны хицау æнæравзаргæйæ уый фатеры бынаты, æндæр фатеры хицæутты раз хæсджын у йæ хаймæ гæсгæ сæххæст кæна цæрæнбынаты хицæутты æмбалады уæнгты иумæйаг мулкы зилын-хицауиуæг кæныны æмæ эксплуатацийы хæрдзтæ, кæд цæрæнбынаты хицæутты æмбалады уагæвæрдæй æндæр исты нæй сфидаргонд.  

4. Исбоны хицауæн, кæцы хъæлæс нæ ратта уыцы мадзалæн, кæцы комкоммæ баст нæу цæрæнбынаты хицæутты æмбалады уæнгты иумæйаг мулкмæ зилын хицауиуæг кæныны æмæ эксплуатациимæ, нæй йын бахæсгонд ахæмхуыз мадзæлтты фæстиуæгæн фæзынгæ хæрдзты бафидыны хæс, аимæ, уымæн нæй ацы мадзæлттæм гæсгæйæ пайдайы æрдомыны бар дæр, кæд цæрæнбынаты хицæутты æмбалады уагæвæрдæй кæнæ цæрæнбынаты хицæутты æмбалады уæнгты æмбырды уынаффæйæ æндæр исты нæй сфидаргонд. 

    Статья 8. Цæрæнбынаты хицæутты æмбалады уæнгты иумæйаг мулкы уагдæттын  
1. Цæрæнбынаты хицæутты æмбалады уæнгты иумæйаг мулкы æмдзыгуырæй уаг дæттын бахæсгонд у исбоны хицæуттæн, кæд цæрæнбынаты хицæутты æмбалады уагæвæрдæй кæнæ бадзырдæй æндæр исты нæй сфидаргонд.  
2. Исбоны хицау хæсджын у, æндæр хицæутты разыдзинады æдде, æмбаргæдзинады фæлгæт​ты райса æнæмæнгхъæугæ мадзæлттæ уыцы зианы сæрæй аиуварс кæнынæн, кæцы æвæрцонæй æртхъирæн кæны цæрæнбынаты хицæутты æмбалады уæнгты иумæйаг мулкмæ. Ацы хицауæн бар ис æрдома йæхи рдыгæй бахардзгонд хæрдзты бафидын.   
3. Исбоны хицауæн бар ис æрдома цæрæнбынаты хицæутты æмбалады архайды кондад цæрæнбынаты хицæутты æмбалады уагæвæрдмæ гæсгæйæ, фæлæ уый нæ уæвыны цауы та – ацы закъоны домæнты æмæ фатеры  хицæутты иумæйаг интерестæм æркастæй.  
    Статья 9. Цæрæнбынаты хицæутты æмбалады уæнгты иумæйаг мулкмæ хауæг зæххы хæйтты арæнтæ  
1. Цæрæнбынаты хицæутты æмбалады уæнгты иумæйаг мулкмæ хауæг зæххы хæйтты арæнты сбæлвырд кæнын, ивынад æмæ æмбæлонад æххæст цæуы Гуырдзыстоны закъондæт​тынадæй сфидаргонд фæткæй.   
2. Цæрæнбынаты хицæутты æмбалады уæнгты иумæйаг мулкы рæзты фæстиуæгæн цæрæн​бынаты хицæутты æмбалады уæнгты иумæйаг мулкмæ хауæг зæххы хайы арæнтимæ баст гæнæнуæвæг ивынадтæ регулиргонд цæуы Гуырдзыстоны закъондæттынадæй сфидаргонд фæткæй.   

Сæр III. Цæрæнбынаты хицæутты æмбалады уæнгты иумæйаг мулкы рæзт  
    Статья 10. Цæрæнбынаты хицæутты æмбалады уæнгты иумæйаг мулкы рæзты уавæртæ  
1. Цæрæнбынаты хицæутты æмбалады уæнгты иумæйаг мулкы ахæм рæзт, кæцы нысаниуæ​гонæй ивы цæрæнбынаты хицæутты æмбалады уæнгты иумæйаг мулкы æмæ æндæвдад æвдисы æндæр фатеры хицæутты рдыгæй иумæйаг мулкы спайда кæныныл, æххæст цæуы цæрæнбынаты хицæутты æмбалады уæнгты æмбырдыл цæрæнбынаты хицæутты æмбалады алы уæнгы рдыгæй æмхъæлæсæй райсгæ уынаффæйы бындурыл.  
2. Цæрæнбынаты хицæутты æмбалады уæнгты иумæйаг мулкы рæзты фæстиуæгæн цæрæн​бынаты хицæутты æмбалады уæнгты иумæйаг мулкы фæзуаты ивынадты цауы хъуамæ æрцæуа цæрæнбынаты хицæутты æмбалады уæнгты хæйтты хыгъдлæвæрд æмæ регистраци æхсæнадон реестры уыцы уæнгы (уæнгты) хардзыл, кæцыйæн (кæцытæн) фæзуаты ивынады фæстиуæгæн фæфылдæр хай, кæд цæрæнбынаты хицæутты æмбалады уæнгтæ хицæнхуыз фæткыл нæ баныхас кæндзысты.   
3. Горæтты арæзтадон мадзæлтты цауы цæрæнбынаты хицæутты æмбалады уæнгты иумæйаг мулкы рæзты уавæртæ бæрæггонд цæуы Гуырдзыстоны тыгъдады спълан кæныны, архитек​турон æмæ арæзтадон архайды Кодексмæ гæсгæйæ.  
Гуырдзыстоны 2018 азы 20 июлы закъон №3231 – веб-фарс, 13.08.2018аз.

    Статья 101.  Цæрæнбынаты хицæутты æмбалады уæнгы индивидуалон исбонады уæвæг мулкы рæзты уавæртæ  
1. Цæрæнбынаты хицæутты æмбалады разыдзинады æдде гæнæн ис цæрæнбынаты хицæутты æмбалады уæнгы индивидуалон исбонады уæвæг мулкы ахæм рæзт, кæцы æндæвдад æвдисы цæрæнбынаты хицæутты æмбалады уæнгты иумæйаг мулкыл, æниу нæ нысан кæны индиви​дуалон исбонады уæвæг фæзуаты рæзты кæнæ/та ног индивидуалон исбонады дзаумайы фæзынды.    
2. Кæд ацы статьяйы фыццаг пункты банысангонд арæзтадон куыстытæ нысан кæны индиви​д​уа​лон исбонады уæвæг фæзуаты рæзты кæнæ/та ног индивидуалон исбонады дзаумайы фæзынды, арæзтадон куыстыты уагъды тыххæй уынаффæйы цæрæнбынаты хицæутты æмбалад исы уæнгты 2/3-аг хайæ хъæлæстæй. 

3. Кæд ацы статьяйы фыццаг пункты банысангонд арæзтадон куыстытæ нысан кæны цæрæнбынаты хицæутты æмбалады уæнгы иумæйагон мулкы деомонтажы, уæд уый тыххæй уынаффæйы цæрæнбынаты хицæутты æмбалад исы уæнгты 2/3-аг хайы хъæлæстæй. 

Гуырдзыстоны 2011 азы 11 октябры закъон №5095 – веб-фарс, 03.11.2011аз.
Сæр IV. Цæрæнбынаты хицæутты æмбалад  
    Статья 11. Закъонæй арæзт цæрæнбынаты хицæутты æмбалад  бирæфатерон хæдзары  
1. Ацы закъоны архайын райдыдæй бындурæвæрдыл нымад цæуы цæрæнбынаты хицæут​ты æмбалад ахæм бирæфатерон хæдзары, кæцы равæрд ис иу зæххы хайыл (фадыгыл) æмæ кæцыйы ис дыууæйæ фылдæр индивидуалон исбонады уæвæг фатер.  
2. Иу зæххы хайыл (фадыгыл) равæрд бирæфатерон хæдзары цæрæнбынаты хицæутты æмбалады алы уæнгы рдыгæй æмхъæлæсæй райсгæ уынаффæйы бындурыл æмæ муниципа​литеты æххæстгæнæг органы разыдзинадæй гæнæн ис бындурæвæрд (арæзт) æрцæуа иу кæнæ цалдæр бацæуæн цæрæнбынаты хицæутты æмбалад.     
3. Арæнгæнæг зæххы хæйттыл уæвæг цалдæр бирæфатерон хæдзары алы фатеры хицауы рдыгæй райсгæ уынаффæйы бындурыл æмæ муниципалитеты æххæстгæнæг органы разыдзи​на​дæй гæнæн ис арæзт æрцæуа иу цæрæнбынаты хицæутты æмбалад.   
4. Цæрæнбынаты хицæутты æмбалады ликвидацийы уавæртæ бæрæггонд цæуы ацы закъонæй æмæ Гуырдзыстоны æндæр закъондæттынадæй.    
5. Цæрæнбынаты хицæутты æмбалады архайд æххæст цæуы ацы закъонæй æмæ цæрæн​бынаты хицæутты æмбалады уагæвæрды бындурыл.      
Гуырдзыстоны 2020 азы 15 июлы закъон №7018-рс – веб-фарс, 28.07.2020аз.
    Статья 12. Индивидуалон цæрæн хæдзæртты хицæутты æмбалад  
1. Дыууæ кæнæ дыууæйæ фылдæр æмарæн зæххы хайыл уæвæг индивидуалон цæрæн хæдзæртты  хицæуттæн сæ бон у скæной индивидуалон цæрæн хæдзæртты хицæутты æмбалад.   
2. Индивидуалон цæрæн хæдзæртты хицæутты æмбалады архайд, бар-хæстæ æмæ ликвидацийы фæтк регулиргонд цæуы индивидуалон цæрæн хæдзæртты хицæутты рдыгæй райсгæ уагæвæрдæй.  
3. Индивидуалон цæрæн хæдзæртты хицæутты æмбалады архайдыл нæ хæлиу кæны ацы закъоны домæнтæ, ацы статьяйы фыццаг æмæ 2-аг пункты йеддæмæ.  
    Статья 13. Цæрæнбынаты хицæутты æмбалады хæслæвæрдтæ  
Цæрæнбынаты хицæутты æмбалады хæслæвæрдтæ сты: иумæйаг исбонадмæ зилын-хицауиуæг кæнын, эксплуатаци æмæ рæзт.  
    Статья 14. Цæрæнбынаты хицæутты æмбалады барадон статус  
1. Цæрæнбынаты хицæутты æмбалад нæу юридикон гоймаг. Уымæн гæнæн ис уа хыгъд​лæвæрдон æмæ æндæр хыгъдтæ банкы, афтæ-ма æндæр хъæугæ реквизиттæ дæр.   
2. Цæрæнбынаты хицæутты æмбаладæн ис хицæн мулк; уымæн йæ бон у йæхи номæй балхæна мулкон, æнæмулкон бартæ æмæ хæстæ; барадон æмахастыты æмбаладæн бавдисдзæн сæрдар кæнæ амæн барлæвæрд æндæр гоймаг. 

3. Цæрæнбынаты хицæутты æмбалад дзуапп нæ дæтты йæ уæнгты бæрндзинæдтыл.  
4. Цæрæнбынаты хицæутты æмбалады  кредиторты домæнтæ гæнæн ис ифтонггонд уой цæрæнбынаты хицæутты æмбалады уæнгты мулкæй. Аимæ, цæрæнбынаты хицæутты æмбалады рдыгæй райсгæ уынаффæтыл, ацы закъоны 7-æм статьяйы 4-æм пунктæй æркастгонд цауы йеддæмæ, цæрæнбынаты хицæутты æмбалады уæнгтæ дзуапп дæттынц цæрæнбынаты хицæутты æмбалады уæнгты иумæйаг мулкы сæхи хаймæ гæсгæйæ, персоналонæй æмæ куыд солидарон хæсдарджытæ, фæлæ æрхонгæ уагдæттæджы бæрндзинады фарста та бæрæггонд цæуы бадзырдæй.  
5. Цæрæнбынаты хицæутты æмбалады сæрдарæн цæрæнбынаты хицæутты æмбалады уæнгты æмбырдимæ баныхасæй кæнæ цæрæнбынаты хицæутты æмбалады рдыгæй барлæвæрд æндæр гоймагæн йæ бон у æхсæнадон реестры срегистраци кæна цæрæнбынаты хицæутты æмбалады уæнгы хæс цæрæнбынаты хицæутты æмбалады раз, куыд æнæзмæлгæ дзаумайыл бастгонд хæс, кæд уый фылдæр нæу 500 ларийæ.   
6. Индивидуалон исбонады аиртæсты цауы цæрæнбынаты хицæутты æмбалады уæнгы цæрæнбынаты хицæутты æмбалады уæнгдзинадимæ баст нæсæххæстгонд хæстыл дзуапп дæтты ног хицау персоналонæй æмæ куыд солидарон хæсджын.   
    Статья 15. Цæрæнбынаты хицæутты æмбалады æфтиаг  
1. Цæрæнбынаты хицæутты æмбалады æфтиагы равзæрæн гæнæн ис уа цахæмфæнды хуызы æфтиаг, кæцы Гуырдзыстоны закъондæттынадæй нæу тобæгонд.  
2. Цæрæнбынаты хицæутты æмбалады уæнгдзинадæн цæрæнбынаты хицæутты æмбалады уæнгты иумæйаг мулкы рæзтимæ баст уæлæмхас хæрдзты химæрайст уагъд цæуы æрмæст уыцы цауы, кæд уымæн цæрæнбынаты хицæутты æмбалады уæнгты 2/3 сфидар кæндзæн.

    Статья 16. Цæрæнбынаты хицæутты æмбалады æнæамалиуæгон экономикон архайд  
1. Цæрæнбынаты хицæутты æмбаладæн бар ис æххæст кæна æнæамалиуæгон экономикон архайды, кæцыйæ райсгæ æфтиаг, фыццаджыдæр, хъуамæ пайдагонд цæуа цæрæнбынаты хицæутты æмбалады уагæвæрдмæ гæсгæйæ, ацы закъонæй бæрæггонд хæслæвæрдты сæххæст​кæнынæн.  
2. Цæрæнбынаты хицæутты æмбаладæн йæ бон у сæххæст кæна æнæамалиуæгон экономикон архайды ахæм хуызтæ:   
а) цæрæнбынаты хицæутты æмбалады уæнгты иумæйаг мулкы, се ‘хсæн, уыцы æмбæрзæны, уæлхæдзары, ныккæнды, зæххы хайы, кæцытæ не сты индивидуалон исбонады, пайдакæныны барæй адæттын кæнæ аиртасын. Ацы пункт нæ хауы ацы закъоны 4-æм статьяйы 2-аг пунктæй бæрæггонд хæдзарадон бынæттæм.
б) æхцайы фæрæзты банкты кæнæ æндæр кредитон уагдæтты нывæрын;  
в) Гуырдзыстоны закъондæттынадæй æркастгонд æндæр хуызы æнæамалиуæгон экономикон архайд.  
    Статья 17. Цæрæнбынаты хицæутты æмбалады номхуынд   
1. Барадон æмахастыты хайад райсынæн цæрæнбынаты хицæутты æмбаладæн ис номхуынд.  
2. Номхуынды раз æнæмæнгхъæугæ у цæрæнбынаты хицæутты æмбалады абревиатурæйы – «цхæ» спайда кæнын.  
3. Кæд цæрæнбынаты хицæутты æмбаладæн нæй номхуынд, номхуындæн нымад æрцæудзæн цæрæнбынаты хицæутты æмбалады адрис.  
    Статья 18. Цæрæнбынаты хицæутты æмбалады бартæ  
Цæрæнбынаты хицæутты æмбаладæн бар ис:  
а) ацы закъонæй æмæ цæрæнбынаты хицæутты æмбалады уагæвæрдæй бæрæггонд хæслæ​вæр​дты сæххæст кæнынæн саформит кæна бадзырдтæ æртыккаг гоймагимæ;

б) балхæна æнæзмæлгæ æмæ змæлгæ мулк;  
в) сфидаргонд фæткæй:  
в.а) арендæйы адæтта, æххуырсты ратта, баива, аиртаса кæнæ сфысса цæрæнбынаты хицæут​ты æмбалады уæнгты иумæйаг змæлгæ мулк;   
в.б) арендæйы адæтта, æххуырсты ратта кæнæ аиртаса цæрæнбынаты хицæутты æмбалады уæнгты иумæйаг змæлгæ мулк (исбонад);   

г) фæдзæхсты ратта цæрæнбынаты хицæутты æмбалады уæнгты иумæйаг мулк;   

д) спайда кæна банкон кредитæй;  
е) сæххæст кæна цæрæнбынаты хицæутты æмбалады уагæвæрдæй бæрæггонд æндæр ракæн​дтæ, кæцы ныхмæвæрд нæу Гуырдзыстоны закъондæттынады. 
    Статья 19. Цæрæнбынаты хицæутты æмбалады уæнгдзинад  
1. Цæрæнбынаты хицæутты æмбалады уæнг у фатеры хицау бирæфатерон хæдзары.  
2. Уыцы цауы, кæд фатер хауы цалдæр хицауæн иумæйаг исбонады барæй, уæд уыдон исынц уынаффæйы цæрæнбынаты хицæутты æмбалады сæхи минæвары снысан кæныны тыххæй. Кæд хицæуттæ не снысан кæнынц минæвары, уæд минæварæй нымад цæуы хицæутты ‘хсæн хистæр хицау.   
3. Цæрæнбынаты хицæутты æмбалады уæнгдзинад фæзындзæн бирæфатерон хæдзары индивидуалон исбонады балхæдæй уайтагъд.  
4. Цæрæнбынаты хицæутты æмбалады æнæххæсткарæн уæнгты интересты бавдисдзысты уыдон ныййарджытæ, æвджидонтæ кæнæ хъомылгæнджытæ. Ракæндтæ æнæххæсткарæнты номæй æххæст цæуы Гуырдзыстоны  закъондæтынадмæ гæсгæйæ.  
5. Фатеры хицауы фæзианы, юридикон гоймаджы ликвидацийы, фатеры аиртæсты кæнæ  æндæр аххосагæй исбонады бары æрурæды моментæй æмбæлон гоймаджы цæрæнбынаты хицæутты æмбалады уæнгад урæд цæуы. Ацы гоймаджы барадон хицау кæнæ мулкы балхæнæг цæрæнбынаты хицæутты æмбалады уæнг свæййы мулкыл исбонады бары фæзынды моментæй.
    Статья 20. Цæрæнбынаты хицæутты æмбалады уæнгты бартæ  
Цæрæнбынаты хицæутты æмбалады уæнгæн бар ис:  
а) сæрмагонд цæстæнгасмæ гæсгæ, цæрæнбынаты хицæутты æмбалады æндæр уæнгтимæ æнæразыйæ, хицауиуæг кæна, пайда кæна æмæ бардзырд дæтта йæхи фатерæн, рацух кæна ууыл æндæр гоймæгты æлыхуызон уæлархайд, кæд амæй уый нæ халы закъоны кæнæ æртыккаг гоймæгты барты;   
б) Цæрæнбынаты хицæутты æмбалады æхцайы фæрæзтæй бафида цæрæнбынаты хицæутты æмбалады уæнгты иумæйаг мулкы зианы сæрæй аиварс кæныны нысанæй æмбаргæдзинады фæлгæтты бахардзгонд æнæаргъæвгæ хæрдзтæ; 
в) хайад иса цæрæнбынаты хицæутты æмбалады архайды йæхæдæг кæнæ йæ минæвары æххуысæй;  
г) сæвзара кæнæ æвзæрст æрцæуа цæрæнбынаты хицæутты æмбалады сæрдарæй;  
д) райса информаци цæрæнбынаты хицæутты æмбалады архайды, цæрæнбынаты хицæутты æмбалады уæнгты иумæйаг мулкы уавæры æмæ бахардзгонд хæрдзты тыххæй; 

е) ныхасы рацæуа цæрæнбынаты хицæутты æмбалады архайды фæхуыздæр кæныны хъуыды​йадимæ;   
ж) сæххæст кæна æндæр бартæ, кæцытæ æркастгонд ис Гуырдзыстоны закъондæттынады æмæ цæрæнбынаты хицæутты æмбалады уагæвæрдæй.   
    Статья 21. Цæрæнбынаты хицæутты æмбалады уæнгты хæстæ  
1. Цæрæнбынаты хицæутты æмбалады уæнг хæсджын у:  
а) ахæм уавæры бавæра кæнæ уый хуызæн спайда кæна индивидуалон исбонад æмæ цæрæнбынаты хицæутты æмбалады уæнгты иумæйаг мулк, цæмæй амæй æндæр исбоны хицауæн ма ракæна зиан, æмæ архайа сыхагон уæлархайды лæггады хæсдзинады фæлгæтты; 

б) лæггад кæна уыдонæн, цæмæй бирæфатерон хæдзары равæрд уый кондады кусæг гоймæгтæ кæнæ уымæн, кæцыйæн уый йæхи индивидуалон кæнæ цæрæнбынаты хицæутты æмбалады уæнгты иумæйаг исбонады уæвæг зæххы хайы кæнæ бæстыхайы хæйтты пайдакæнынмæ адæтдзæн, сæххæст кæной ацы пункты «а» дæлпункты лæвæрд хæстæ;   
в) бар ратта уæлархайд уый фатеры уæвæг хæдзары хайы æмæ цæрæнбынаты хицæутты æмбалады уæнгты иумæйаг мулкыл (иумæйаг исбонадыл), кæд ацы уæлархайд æмбæлгæ уыдзæн ацы пункты «а» æмæ «б» дæлпунктты æркастгонд уавæрты;     
г) бар ратта барлæвæрд гоймагæн, бацæуа фатермæ æмæ рæстæгмæ спайда кæна уый, кæд ай æнæмæнгхъæугæ у цæрæнбынаты хицæутты æмбалады уæнгты иумæйаг мулкы аккаг уавæрмæ æркæнынæн æмæ уымæн цæугæ ремонты ауадзынæн; ацы рæстæджы фæзынгæ зиан хъуамæ фыст æрцæуа;  
д) бар ратта мадзæлттæ, кæцытæ æнæмæнгхъæугæ  сты коммуникацион æмæ æввонггæнæны объектты арæзтæн æмæ архайдæн. Исбоны хицау, кæцыйы пайдайæн дæр уагъд цæуы ахæм мадзæлттæ, хæсджын у бафида ацы рæстæджы фæзынгæ зианы;   
е) хайад райса цæрæнбынаты хицæутты æмбалады уæнгты иумæйаг мулкмæ зилын-хицау​иуæг кæныны æмæ эксплуатацийæн хъæугæ хæрдзты бахардз кæныны ацы закъоны 5-æм статьяйы 6-æм пунктмæ гæсгæйæ:  
ж) цæрæнбынаты хицæутты æмбалады уæнгты иумæйаг мулкы хъахъхъæды нысанæй бахъахъхъæна арæзтадон-техникон, зынгсирвæзты ныхмæ, санитарон æмæ æндæр нормæтæ æмæ фæтктæ;   
з) йæхи мулкы аиртасгæйæ мулкы балхæнæгæн бадæтта æххæст информаци цæрæнбынаты хицæутты æмбалады раз уæвæг кæнæ æнхъæлмæкæсинаг хæсты тыххæй;   
и) сæххæст кæна Гуырдзыстоны закъондæттынады æмæ цæрæнбынаты хицæутты æмбалады уагæвæрдæй сфидаргонд æндæр хæстæ.  
2. Цæрæнбынаты хицæутты æмбалады уæнгы рдыгæй йæхимæ æмбæлгæ мулкы æнæпайда​кæнынад, афтæ, куыд нæй зæгъын цæрæнбынаты хицæутты æмбалады уæнгты иумæйаг мулкæй пайдакæныныл, нæ сæрибар кæны уый цæрæнбынаты хицæутты æмбалады уæнгты иумæйаг мулкмæ зилын-хицауиуæг кæныны æмæ эсплуатацийы хæрдзты хайадисынæй.  
3. Ацы статьяйæ бæрæггонд хæсты нæсæххæсткæнгæйæ цæрæнбынаты хицæутты æмбаладæн йæ бон у фехъусын кæна тæрхондонæн.   
    Статья 22. Цæрæнбынаты хицæутты æмбалады уæнгты рдыгæй уагæвæрд барвæндон арæнвæрды регистраци æхсæнадон реестры  
1. Цæрæнбынаты хицæутты æмбалады уæнгтæ хæсджын сты æхсæнадон реестры срегистраци кæной уыдон æрдыгæй фыстæй бадзырды бындурыл сфидаргонд индивидуалон исбонады хицауиуæг кæныны, пайдакæныны кæнæ бардзырд дæттыны бары арæнвæрд.  
2. Ацы статьяйы фыццаг пунктæй бæрæггонд арæнвæрд йæ тыхы бацæуы æрмæст æхсæнадон реестры регистрацийы фæстæ.   
    Статья 23. Цæрæнбынаты хицæутты æмбалады уагæвæрд  
1. Цæрæнбынаты хицæутты æмбаладæн гæнæн ис уа уагæвæрд, кæцыйы бæрæггонд цæуы:  
а) цæрæнбынаты хицæутты æмбалады уагæвæрды ивынадты æмæ æфтуанты бахæссыны фæтктæ;   
б) цæрæнбынаты хицæутты æмбалады уæнгты иумæйаг мулкы рæзты фæтктæ;  
в) цæрæнбынаты хицæутты æмбалады уæнгты регулярон хæрдзты æмæ цæрæнбынаты хицæутты æмбалады уæнгты иумæйаг мулкы рæзтимæ баст уæлæмхас хæрдзты фиддоны бæрц ацы закъоны 5-æм статьяйы 6-æм пунктмæ гæсгæйæ; 
г) хæдзарадон пъланы райсыны æмæ сæххæст кæныны фæтктæ 
д) цæрæнбынаты хицæутты æмбалады уæнгты иумæйаг мулкы аиртæсты, æххуырсты раттыны, арæндæйæ лæвæрды, цъындыйы раттыны, афтæ-ма сервитуты кæнæ æндæрхуыз бары æндæр гоймæгтæн адæттыны фæтктæ; 

е) хæсы райсыны æмæ алæвæрды фæтктæ;  
ж) цæрæнбынаты хицæутты æмбалады уæнгты иумæйаг мулкы балхæды фæтктæ; 
з) цæрæнбынаты хицæутты æмбалады сæрдары сæвзарыны æмæ ссæрибар кæныны фæтктæ;
и) цæрæнбынаты хицæутты æмбалады уæнгты иумæйаг мулкы уаг дæттыны функциты æрсидгæ уагдæттæгæн алæвæрды фæтк;  
к) цæрæнбынаты хицæутты æмбалады архайдимæ баст æндæр фарстатæ.  
2. Кæд цæрæнбынаты хицæутты æмбалады уæнгты нымæц дыууадæсæй фылдæр нæу, уæд цæрæнбынаты хицæутты æмбалады уæнгтæ цæрæнбынаты хицæутты æмбалады уагæвæрды райсынц хъæлæсты 3/4-æм хайæ, фæлæ алы æндæр цауы – хъæлæсты 2/3-аг хайæ.  
3. Кæд ацы закъоны архайын райдыдæй 3 мæйы æмгъуыдмæ райст нæ уыдзæн цæрæнбынаты хицæутты æмбалады уагæвæрд, уæд цæрæнбынаты хицæутты æмбалады архайд æххæст цæуы ацы закъоны V сæрæй сфидаргонд фæтктæй, цалынмæ цæрæнбынаты хицæутты æмбалады уæнгтæ нæ райсдзысты ног уагæвæрды. 

    Статья 24. Цæрæнбынаты хицæутты æмбалады ликвидаци  
1. Цæрæнбынаты хицæутты æмбалады ликвидаци æрцæуы:   
а) кæд бирæфатерон хæдзар, бирæфатерон хæдзары уыцы бацæуæн (бацæуæнтæ) кæцыйы (кæцыты) арæзт уыд цæрæнбынаты хицæутты æмбалад, æнæхъæнæй ныппырх;
б) кæд ацы закъонæй бындурæвæрд цæрæнбынаты хицæутты æмбалады кæнæ бирæфатерон хæдзары уыцы бацæуæны (бацæуæнты), кæцыйы (кæцыты) арæзт уыд цæрæнбынаты хицæутты æмбалад, алы фатеры хицау сси иу гоймаг;    
в) Гуырдзыстоны закъондæттынадæй сфидаргонд æндæр цауты.   
2. Цæрæнбынаты хицæутты æмбалады ликвидацийы цауы, баззайгæ цæрæнбынаты хицæутты æмбалады уæнгты иумæйаг мулк, зæххы хайы йеддæмæ, дихгонд цæуы цæрæнбынаты хицæутты æмбалады уæнгты ‘хсæн уыдоны хаймæ гæсгæйæ.
3. Цæрæнбынаты хицæутты æмбалады ликвидацийы фæстæ баззайгæ зæххы хай цæрæн​бынаты хицæутты æмбалады уæнгты ‘хсæн нæ дихтæ кæны. Уый нымад цæуы уыдоны æмбæрцон исбонадыл. Зæххы хайы аиртæсты кæнæ баримæ уаргъæвæрды цауы райсгæ суммæ (мулк) дихгонд цæуы исбоны хицæутты ‘хсæн цæрæнбынаты хицæутты æмбалады ликвидацийы агъоммæ уыдон хаймæ гæсгæйæ.  

    Статья 25. Цæрæнбынаты хицæутты æмбалады баиукæнынад 
Цæрæнбынаты хицæутты æмбаладтæн иумæйаг интересты бахъахъхъæнынын сæ бон у саразой  баиугæндтæ Гуырдзыстоны закъондæттынадæй сфидаргонд фæткæй. 

Сæр V. Цæрæнбынаты хицæутты æмбалады уагдæттын  
    Статья 26. Цæрæнбынаты хицæутты æмбалады уагдæттын   
1. Цæрæнбынаты хицæутты æмбалады архайды æххæст кæны цæрæнбынаты хицæутты æмбалады сæрдар.   
2. Ахæм бирæфатерон хæдзары, кæцыйы бацæуæнты нымæц дыууæйæ фылдæр у, цæрæнбынаты хицæутты æмбалады сæрдарæн йæ бон у алы бацæуæны снысан кæна минæвар, кæцыйы функциты дæр бæрæггонд цæуыц хицæутты æмбалады уагæвæрдæй, фæлæ  уыцы цауы, кæд цæрæнбынаты хицæутты æмбалады уæнгтæ нæ райсдзысты уагæвæрд, уæд цæрæнбынаты хицæутты æмбалады сæрдары рдыгæй снысангонд минæвар архайы ацы закъоны æмæ цæрæнбынаты хицæутты æмбалады сæрибары бацамындтæм гæсгæйæ.   
3. Цæрæнбынаты хицæутты æмбалады уæнгты æмбырдыл цæрæнбынаты хицæутты æмбала​ды уæнгты хъæлæсты 2/3-аг хайæ, бæрæггонд æмгъуыдæй сæ бон у сæвзарой цæрæнбынаты хицæутты æмбалады сæрдар. Кæд ацы закъоны растæй 3 мæйы æмгъуыдмæ æвзæрст не рцыд цæрæнбынаты хицæутты æмбалады сæрдар, уæд цæрæнбынаты хицæутты æмбалады сæрдары функциты ног сæрдары сæвзæрстмæ, 6 мæйы ивгæйæ æххæст кæнынц цæрæнбынаты хицæутты æмбалады уæнгтæ, кæцыты рады дæр халæппæрсты æххуысæй бæрæггонд цæуы цæрæнбынаты хицæутты æмбалады уæнгты æмбырдыл.  
4. Сæрдарæй гæнæн ис æвзæрст æрцæуа цæрæнбынаты хицæутты æмбалады кæцыфæнды уæнг кæнæ æрхонгæ уагдæттæг.   
5. Сæрдары нæ уæвыны цауы кæнæ уый рдыгæй йæ хæсты æххæсткæныны нæамалдзинады цауы уый бахæсæй сæрдары хæсы æххæст кæны цæрæнбынаты хицæутты æмбалады иуæй-иу уæнг.   
6. Цæрæнбынаты хицæутты æмбалады сæрдары барлæвæрды фæуды фæстæ раздæры сæрдар хæсджын у ног сæрдарæн адæтта уый къухы уæвæг æмæ цæрæнбынаты хицæутты æмбалады сæрдары архайдимæ баст æххæст информаци, документаци æмæ материалон æргъадтæ.
7. Кæд цæрæнбынаты хицæутты æмбалады рдыгæй ацы закъоны райстæй 3 мæйы æмгъуыд​мæ нæ уыдзæн райстгонд цæрæнбынаты хицæутты æмбалады уагæвæрд, уæдмæ цæрæнбынаты хицæутты æмбалады сæрдар, цалынмæ цæрæнбынаты хицæутты æмбалады уæнгтæ нæ райсдзысты уагæвæрд:   
а) æрсиды æмæ ауадзы цæрæнбынаты хицæутты æмбалады уæнгты æмбырды;
б) ифтонг кæны цæрæнбынаты хицæутты æмбалады уæнгты æмбырды уынаффæты сæххæсты; 

в) цæрæнбынаты хицæутты æмбалады уæнгты æмбырдимæ бадзырдæй исы æнæмæнгхъæугæ мадзæлтты цæрæнбынаты хицæутты æмбалады уæнгты иумæйаг мулкмæ аккаг зилыны-хицауиуæг кæныны, эксплуатацийы æмæ рæзыны ифтонгадæн;  

г) цæрæнбынаты хицæутты æмбалады уæнгты æмбырдимæ бадзырдæй бæлвырд кæны цæрæнбынаты хицæутты æмбалады хæрдзты цæугæ хæдзарадон азæн; 

д) цæрæнбынаты хицæутты æмбалады уæнгты æмбырдимæ бадзырдæй бæлвырд кæны цæрæнбынаты хицæутты æмбалады уæнгты регулярон хæрдзты æмæ цæрæнбынаты хицæутты æмбалады уæнгты иумæйаг мулкы рæзтимæ баст уæлæмхас хæрдзты фиддоны бæрцы ацы закъоны 5-æм статьяйы 6-æм пунктмæ гæсгæйæ;   

е) цæрæнбынаты хицæутты æмбалады уæнгты æмбырдимæ бадзырдæй сифтонг кæндзæн цæрæнбынаты хицæутты æмбалады уæнгты иумæйаг мулкы аиртæсты, æххуырсты раттыны, цъындыйы раттыны, афтæ-ма сервитуты  кæнæ æндæрхуыз барæй æндæр гоймагæн адæттыны;  
ж) цæрæнбынаты хицæутты æмбалады уæнгты æмбырдимæ бадзырдæй ифтонг кæны хæсы райсыны æмæ алæвæрды;  

з) исы мадзæлтты, кæцытæ æнæмæнгхъæугæ сты искæцы æмгъуыды бахъахъхъæнынæн кæнæ искæцы негативон барадон фæстиуæгы сæрæй аиуварс кæнынæн;   
и) исы æмæ фиды бахардзгонд хæрдзты кæнæ хæсты бафидыны суммæйы, кæд ацы исбоны хицæутты иумæйаг хъуыддæгтæм хауы;  
к) аразы бадзырдты æмæ бавдисдзæн хъæугæ документацийы, кæд уый баст у цæрæнбынаты хицæутты æмбалады уæнгты иумæйаг мулкмæ зилын-хициауиуæг кæнынимæ, эксплуатациимæ æмæ рæзтимæ æмæ цæрæнбынаты хицæутты æмбалады уæнгты иумæйаг интерестимæ;   
л) ифтонг кæны цæрæнбынаты хицæутты æмбалады рдыгæй бахæсгонд бадзырдон уавæрты æмæ хæсты сæххæсткæныны; 

м) рацæуы тæрхондоны кæнæ æндæр органты цæрæнбынаты хицæутты æмбалады номæй.   
8. Исбоны хицау барджын у цæрæнбынаты хицæутты æмбалады уæнгты иумæйаг мулкмæ зилын-хицауиуæг кæнынимæ, эксплуатациимæ æмæ рæзтимæ баст куыстытæ сæххæст кæна йæхæдæг кæнæ æртыккаг гоймæгты æххуысæй. Ахæм цауы уыдон æрдыгæй бахардзгонд куыс​ты бахыгъдæн аргъ кæны сæрдар. Хæрдзты фиддон исбоны хицауæн къаддæр кæны сæххæст​гонд куыстмæ гæсгæйæ, кæд цæрæнбынаты хицæутты æмбалады уагæвæрдæй кæнæ цæрæн​бынаты хицæутты æмбалады уæнгты æмбырды уынаффæйæ æндæр исты нæй сфидаргонд.   

9. Сæрдар сифтонг кæндзæн цæрæнбынаты хицæутты æмбалады уæнгты иумæйаг мулкмæ зилын-хицауиуæгæн, эксплуатацийы æмæ рæзтæн кусæг-лæггæдты баххуырсын æмæ уыдонимæ бадзырдты саразыны.  
10. Сæрдар æххæст кæны Гуырдзыстоны закъондæттынадмæ гæсгæ æндæр хæсты.  
    Статья 27. Цæрæнбынаты хицæутты æмбалады уæнгты æмбырды æрсидын  
1. Цæрæнбынаты хицæутты æмбалады уæнгты æмбырды æрсиды цæрæнбынаты хицæутты æмбалады сæрдар афæдзы мидæг иухатт уæддæр. Банысангонд фæтк хæлиу кæны æрмæст уыцы цауы, кæд цæрæнбынаты хицæутты æмбалады уæнгтæ нæ райсдзысты уагæвæрды кæнæ кæд уагæвæрдæй æндæр исты нæй сбæрæггонд.  
2. Кæд сæрдар нæй, кæнæ уый йæ хæсдзинады ныхмæ йæхи иуварс кæны æмбырды ауадзынæй, уæд æмбырд гæнæн ис ауадза кæцыфæнды исбоны хицау, кæд уагæвæрдæй æндæр исты нæй бæрæггонд.  
3. Æнæаргъæвгæ æнæмæнгдзинады цауы æмбырд уагъд цæуы æвæстиатæй.  
4. Æмбырды æрсидыны тыххæй цæрæнбынаты хицæутты æмбалады уæнгтæн хъуамæ фыстæй фехъусын кæной.  
5. Æмбырды ауадзы цæрæнбынаты хицæутты æмбалады сæрдар, кæд æмбырд æндæр исты нæ аскъуыддзаг кæндзæн.  
    Статья 28. Цæрæнбынаты хицæутты æмбалады уæнгты æмбырд  
1. Ацы статьяйы бæрæггонд фæтктæ хæлиу кæны æрмæст уыцы цауы, кæд цæрæнбынаты хицæутты æмбалады уæнгтæ нæ райсдзысты уагæвæрды.   
2. Цæрæнбынаты хицæутты æмбалады уæнгты æмбæрд уынаффæрайсынхъом у, кæд уым хайад исы цæрæнбынаты хицæутты æмбалады уæнгты 2/3-аг хай.

3. Кæд цæрæнбынаты хицæутты æмбалады уæнгты æмбырд нæу уынаффæрайсынхъом, уæд цæрæнбынаты хицæутты æмбалады сæрдар дыккаг хатт ногæй æрсиды æмбырды уыцы боны фæткæй. Ацы æмбырд уынаффæрайсынхъом у хайадисджыты нымæцмæ нæгæсгæйæ, кæцыйы тыххæй дæр хъуамæ банысангонд æрцæуа æмбырды æрсидгæйæ. 

4. Цæрæнбынаты хицæутты æмбалады уæнгты æмбырдыл уынаффæйы райсгæйæ алы исбоны хицауæн ис иу хъæлæс. Кæд хæдзарæн цалдæр хицау ис, уæд уыдонæн сæ бон у хъæлæсы бар æрмæст иумæ спайда кæной. Кæд исбоны хицауæн ис цалдæр фатер, уæд уымæн ис фатерты нымæцмæ гæсгæ æмбæлон хъæлæстæ.
5. Цæрæнбынаты хицæутты æмбалады уæнгты æмбырдыл уынаффæтæ ист цæуы хайадис​джыты хъæлæсты æрдæгæй фылдæрæй, кæд ацы закъонæй æндæр исты нæй сфидаргонд. 

6. Цæрæнбынаты хицæутты æмбалады уæнгæн бар нæй хайад райса халæппæрсты, кæд: 
а) ис интересты конфликт;  
б) фарста хауы уый ныхмæ тæрхондонмæ бахаст хъасты курдиатмæ.  
7. Цæрæнбынаты хицæутты æмбалады уæнгты æмбырды уынаффæ æвдыст цæуы протоколы, кæцыйы аразы æмæ йыл къух æрфыссы æмбырды сæрдар. Алы исбоны хицау барджын у базонгæ уа протоколимæ. 

8. Цæрæнбынаты хицæутты æмбалады уæнгæн йæ бон у протоколы бахъаст кæна тæрхондоны.  
9. Цæрæнбынаты хицæутты æмбалады уæнгты æмбырды уынаффæйы сæххæст кæнын æнæ​мæнг​хъæугæ у цæрæнбынаты хицæутты æмбалады алы уæнгæн, се ‘хсæн, уыдонæн дæр, чидæриддæр халæппæрсты хайад нæ райста цахæмфæнды аххосагæй. 

Сæр VI. Æмахастытæ муниципалитеты органтимæ  
Гуырдзыстоны 2020 азы 15 июлы закъон №7018-рс – веб-фарс, 28.07.2020аз.
    Статья 29. Æмахастытæ муниципалитеты органтимæ   
1. Муниципалитеты органтæ æххуыс кæнынц цæрæнбынаты хицæутты æмбаладты сарæзтæн, цæй тыххæй дæр гæнæн ис сæххæст кæной ахæм мадзæлттæ:  
а) агитацион-æмбарынгæнæн куыст исбоны хицæуттимæ;   
б) æмбæлон органтимæ иумæ æмæ инициативон къордты хайадистæй бирæфатерон хæдзæрт​ты техникон паспортты æмæ бирæфатерон хæдзæртты техникон уавæры тыххæй информацийы бацæттæ кæнын;   
в) цæрæнбынаты хицæутты æмбаладты хыгъдмæ бахæссын;  
г) цæрæнбынаты хицæутты æмбаладты уæнгты ахуыр кæнын;  
д) цæрæнбынаты хицæутты æмбаладты къухарæзтæн программæты бакусын.  
2. Муниципалитеты æххæстгæнæг органтæ ацы закъоны 11-æм статьяйы 2-аг æмæ 3-аг пункттæм гæсгæйæ адæтдзысты разыдзинады:   
а) иу зæххы фадыгыл равæрд бирæфатерон хæдзары цæрæнбынаты хицæутты æмбалады алы уæнгы рдыгæй æмхъæлæсæй райсгæ уынаффæйы бындурыл иу кæнæ цалдæр бацæуæны цæрæн​бынаты хицæутты æмбалады сарæзтæн;  
б) æмарæнгонд зæххы хæйттыл уæвæг цалдæр бирæфатерон хæдзары алы фатеры хицауы рдыгæй райст уынаффæйы бындурыл иу цæрæнбынаты хицæутты æмбалады сарæзтæн (бындур​æвæрдæн).  
Сæр VII. Ивгæ æмæ хатдзæгон уагæвæрдтæ  
    Статья 30. Ивгæ уагæвæрдтæ  
1. Ацы закъоны архайын райдыдæй 6 мæйы æмгъуыдмæ Гуырдзыстоны хицауад:  
а) райса цæрæнбынаты хицæутты æмбалады уæнгты иумæйаг мулкмæ хауæг зæххы хæйтты арæнты сфидар кæныны фæтк; 
б) ацы закъоны 14-æм статьяйы æххæстæй архайын райдыдæн Гуырдзыстоны Парламентæн бавдиса æмбæлон ивынадтæ «Æнæзмæлгæ дзауматыл барты регистрацийы тыххæй» æмæ «Æхсæнадон реестры национ агентады рдыгæй бахардзгонд лæггæдтæн уагæвæрд аргъы тыххæй» Гуырдзыстоны зæкъæтты.  
2. Цалынмæ Гуырдзыстоны хицауад не сбæрæг кæндзæн цæрæнбынаты хицæутты æмбалады уæнгты иумæйаг мулкмæ хауæг зæххы хæйтты арæнты сфидаркæныны фæткы, уæдмæ ацы закъоны 4-æм статьяйы фыццаг æмæ 2-аг пункттæ хæлиу кæны уыцы бирæфатерон хæдзары арæзтады равæрд хæдзарадон бынæттыл, кæцыты ацы закъонмæ гæсгæ уыдзæн цæрæнбынаты æмбаладтæ. 

3. Ацы статьяйы фыццаг пункты «а» дæлпункты бындурыл Гуырдзыстоны хицауады рдыгæй райсинаг цæрæнбынаты хицæутты æмбалады уæнгты иумæйаг мулкмæ хауæг зæххы хæйтты арæнты сфидар кæныны фæтк нæ ахæлиу уыдзæн уыцы зæххы хæйттыл, кæцыты бирæфатерон цæрæн хæдзæртты тыххæй æмбæлгæ (арæнты сфидар кæнын) ныридæгæн æххæст цæуы уæлдæр банысангонд фæткы райсынмæ. 

    Статья 31. Закъоны архайд 
Ацы закъон архайын райдайæд 2007 азы 1-аг августæй.      

